                                                 ЌОНУНИ ЉУМЊУРИИ ТОЉИКИСТОН

                                                          Дар бораи амнияти озуќаворї

                                                         (АМОЉТ, с.2010, №12, м.830)

Ќонуни мазкур  самтњои асосии сиёсати давлатиро дар соњаи таъмини амнияти озуќаворї, њамчун ќисми таркибии амнияти давлат, тибќи  принсип ва меъёрњои байналмилалии эътирофшуда  муайян  менамояд. 

                                                             БОБИ 1.

                                                МУЌАРРАРОТИ  УМУМЇ

Моддаи 1. Мафњумњои асосї

Мафњумњои асосие, ки дар Ќонуни мазкур истифода мешаванд:

- амнияти озуќаворї  – вазъи иќтисодии давлат мебошад, ки аз њисоби истењсолоти дохилї бехатарии озуќавории кишвар таъмин гардида, дастёбии воќеї, ки барои њаёти солиму фаъол ва рушди демографии њамаи ањолї зарур аст, кафолат дода мешавад;    

- таъмини амнияти озуќаворї – тањия ва амалї намудани чорабинињои иќтисодї, ташкилї ва чорабинињои дигаре, ки асосан  аз њисоби истењсолоти дохилї бо озуќаи асосї  дар сатњи меъёрњои муносиби илман асоснок барои ќонеъ намудани талаботи ањолї ва пешгирии бўњронњои озуќаворї  равона шудаанд;

- озуќаи асосї - озуќае, ки асоси вояи ѓизоро ташкил дода, барои нигањдории саломатии инсон, таъмини фаъолияти њаётии ў заруранд;

-меъёрњои муносиби истеъмоли озуќа - меъёрњои илман асосноки истеъмоли моддањои ѓизої ва нерў, ки талаботи њамаи шахсони солимро бо ѓизо ва нерўи зарурї ќонеъ менамоянд;

-бўњрони озуќаворї - вазъияте, ки таъмини ањолї бо озуќаи асосї           тибќи меъёрњои муносиби истеъмоли озуќа дар ќаламрав ё ќисми зиёди ќаламрави давлат тањти хатар ќарор дошта, хатари мазкур танњо бо истифодаи чорањои танзими давлатї, дар мавриди зарурат бошад, бо иштироки ташкилотњои байналмилалї бартараф карда мешавад;

-истиќлолияти озуќаворї - шароити таъмини амнияти озуќавории давлат, ки дар сурати ќатъ гардидани интиќоли озуќа аз беруни давлат бўњрони озуќаворї ба амал намеояд;

- сатњи зарурии истењсоли озуќа - сатњи истењсоли озуќа ва ашёи хоми асосии хўрокворї аз љониби истењсолкунандагони ватанї, ки дар асоси талаботи миёнаи сарикасии ањолї ба озуќаи асосї, бо назардошти таќсимоти ањолї аз рўи синну сол, љинс, шароити мењнат, иќлим, инчунин дигар хусусиятњои вояи ѓизо ва њаљми њисобкардашудаи содироти амнияти озуќавории давлатро кафолат медињад;

- дастёбии воќеии озуќа- интиќоли мунтазами озуќа ба љойњои истеъмоли он дар њаљме, ки барои ќонеъ гардонидани талаботи ањолї кифоя мебошад;

- дастёбии иќтисодии озуќа- имконияти аз љониби ањолї тибќи                  меъёрњои муносиби истеъмоли озуќа харидорї намудани озуќа дар шароити мављудаи тариќи истеъмол, системаи нарх, сатњи даромад, кўмакпулињои иљтимої ва имтиёзњои љойдошта;

-захираи мањсулоти кишоварзї, ашёи хом ва озуќаи дар гардиш ќарордошта- њаљми махсуси мањсулоти кишоварзї, ашёи хом ва озуќаи хољагињои кишоварзї, инчунин ташкилотњои савдои яклухт, ки аз њисоби маблаѓи дохилї ё ќарзї дастрас шуда, дар якљоягї бо маќоми ваколатдори њокимияти давлатї дар соњаи таъмини амнияти озуќаворї бо маќсади мўътадилгардонии бозори озуќа истифода мешаванд.

Моддаи 2. Ќонунгузории Љумњурии Тољикистон дар бораи амнияти озуќаворї

Ќонунгузории Љумњурии Тољикистон дар бораи амнияти озуќаворї ба Конститутсияи (Сарќонуни) Љумњурии Тољикистон асос ёфта, аз Ќонуни мазкур, дигар санадњои меъёрии њуќуќї, инчунин санадњои њуќуќии байналмилалие, ки Тољикистон онњоро эътироф кардааст, иборат мебошад.

Моддаи 3. Таъмини амният ва истиќлолияти озуќаворї

1. Амният ва истиќлолияти озуќаворї тавассути маљмўи чорабинињои маќомоти њокимияти давлатї, ки барои асосан аз њисоби мањсулоти дохилї муњайё намудани кафолати дастёбии ањолї ба озуќа бо андозаи меъёрњои муносиби истеъмоли озуќа равона шудаанд, таъмин мегарданд.

2. Самтњои асосии таъмини амният ва истиќлолияти озуќавории кишвар инњоянд:

- муќаррар намудани номгўи озуќаи асосї;

- таъмини дастёбии воќеї ва иќтисодии озуќаи асосї;

- таъмини истењсоли ашёи хоми кишоварзї ва озуќаи тайёре,  ки ба талаботи регламентњои техникї, стандартњо ва меъёрњо љавобгў мебошад;

- таъмини бехатарии воридот тибќи талаботи регламентњои техникї, стандартњо ва меъёрњо;

- љоннок намудани фаъолияти иќтисодии хориљї, аз љумла мувофиќ намудани содирот ва воридот;

- татбиќи сиёсати самарабахши аграрї;

- ташкили хариди фаврї, интиќол ва таќсими озуќаи асосї барои ањолї њангоми ба вуљуд омадани бўњрони озуќаворї ё хатари ба вуљуд омадани он;

- мониторинги вазъи бозори озуќа ва ашёи хоми кишоварзї;

- рушди технологияњои иттилоотї - коммуникатсионии савдои озуќа ва ашёи хоми кишоварзї.

3. Њангоми ба вуљуд омадани бўњрони озуќаворї ё хатари он маќомоти иљроияи мањаллии њокимияти давлатї метавонанд ба мўњлати муайян аз рўи меъёр таќсим кардани озуќаро муќаррар намоянд.

Моддаи 4. Принсипњои асосии таъмини амнияти озуќаворї

Принсипњои асосии таъмини амнияти озуќаворї инњоанд:

- таъмини дастёбии баробари бозори озуќаворї ба ташкилоту корхонањо новобаста ба шакли ташкилию њуќуќї;

- роњ надодан ба пастравии сатњи кунунии таъмини амнияти озуќаворї дар сатњи давлатї;

- истењсолкунандагони ватании мањсулоти кишоварзї, ашёи хом ва озуќаро дар асоси раќобат дастгирї кардани давлат;

- ташаккули захирањои озуќа аз рўи барномањои маќсаднок;

- бо маќсади ташаккул ва дастгирии мувозанати бозори дохилии озуќа дар асоси мониторинг ќабул намудани ќарорњои идоракунї;

- баланд бардоштани ањамияти ташкилотњои ѓайритиљоратї, соњавї ва ѓайра дар соњаи истењсол, интиќол ва коркарди мањсулоти кишоварзї, ашёи хом ва озуќа;

- шаффофияти иттилоот оид ба вазъи бозори озуќа;

- созгории пурраи талабот ба мањсулоти хўрокворї;

- ба ќонунгузорї оид ба бехатарии мањсулоти хўрокворї мутобиќ будани сифати озуќавории истењсолшаванда, воридшаванда ва фурўхташаванда;

- ташаккул, азнавкунї ва пуррагардонии захирањои давлатии озуќа новобаста ба таъсири омилњои дохилї ва берунї;

- ташкили истењсолоти самарабахши аграрї дар асоси истифодаи маќсаднок ва идоракунии захирањои табиї бо маќсади таъмини ањолї бо озуќа ва саноат бо ашёи хоми кишоварзї дар њаљми зарурї барои рушди устувори иќтисодї ва иљтимоии давлат.

Моддаи 5. Тадбирњои дастгирии давлатї оид ба таъмини амнияти озуќаворї

1. Маќсади дастгирии давлатї оид ба амнияти озуќаворї  таъмини талаботи ањолии давлат ба озуќаи асосї аз њисоби истењсоли он аз љониби истењсолкунандагони ватании мањсулоти кишоварзї, ашёи хом ва озуќа мебошад.

2. Тадбирњои асосии дастгирии давлатї инњоанд:

- рушди заминаи моддию техникии истењсолкунандагони мањсулоти кишоварзї бо назардошти фаъолияти самараноки иншоотњои мелиоративї ва обёрикунанда дар асоси лизинги техника ва таљњизоти кишоварзї;

- маблаѓгузории барномањои таъмини илмии пешбурди соња, мукаммалгардонии механизмњои ташкилї ва иќтисодии фаъолияти ташкилотњои кишоварзї ва коркард оид ба рушди тухмипарварї, нињолпарварї, селексияи растанї ва зотпарварї;

- мусоидат љињати истифодаи технологияњои пешќадами истењсолот, коркард, нигањдорї ва истифодаи оќилонаи озуќа;

-мусоидат барои таъсиси иншоотњои замонавии савдои яклухт (марказњои таќсимкунї, бозорњо ва маљмаањои яклухти озуќа);

- ташаккули системаи самараноки аз истењсолкунанда ба истеъмолкунандаи нињої расонидани мањсулоти кишоварзї, ашёи хоми кишоварзї ва озуќа;

- рушди инфрасохтори наќлиёти анборњои савдои яклухти озуќа;

- дастгирии илмии мониторинги амнияти озуќаворї ва амалї намудани чорабинињои дигаре, ки тибќи ќонунгузорї пешбинї шудаанд.

                                                  БОБИ 2.

                     САЛОЊИЯТИ МАЌОМОТИ ЊОКИМИЯТИ ДАВЛАТЇ
                     ОИД БА ТАЪМИНИ АМНИЯТИ ОЗУЌАВОРЇ

Моддаи 6. Салоњияти Њукумати Љумњурии Тољикистон оид ба таъмини амнияти озуќаворї

Њукумати Љумњурии Тољикистон оид ба таъмини амнияти озуќаворї салоњияти зеринро дорост:

- амалї намудани сиёсати ягонаи давлатї оид ба амнияти озуќаворї;

- тањия ва татбиќи барномањои маќсадноки амнияти озуќаворї;

- таъмин намудани мувофиќати озуќаи дар ќаламрави давлат истењсол ва фурўхташаванда ба талаботи њатмии стандартњои сифат ва бехатарии мањсулоти хўрокворї;   

-идора кардани захираи давлатии озуќа ва масъул будан оид ба нигањдорї, истифода ва барќароршавии он;

-ташкил намудани ташхис ва тањлили илмии маълумот оид ба таъмини ањолї бо озуќа, омода кардани дурнамои вазъияти амнияти озуќаворї;

-муайян намудани тартиби гузаронидани чорабинињои њифзи ањолї дар шароити бўњронњои озуќаворї;

-таъмин ва гузаронидани мониторинги вазъияти амнияти озуќаворї дар Љумњурии Тољикистон;

-тибќи ќонунгузории Љумњурии Тољикистон муќаррар намудани бољњои содиротию воридотии мавсимї барои озуќаи асосї;

-иљрои салоњиятњои дигар, ки тибќи ќонунгузорї пешбинї шудаанд.

Моддаи 7. Маќоми ваколатдори давлатї оид ба таъмини амнияти озуќаворї

Амалњои таъмини амнияти озуќаворї ва истиќлолияти озуќавориро маќоми ваколатдори давлатї, ки онро Њукумати Љумњурии Тољикистон муайян мекунад, њамоњанг месозад.

Моддаи 8. Ваколати маќомоти иљроияи мањаллии њокимияти давлатї оид ба таъмини амнияти озуќаворї

Маќомоти иљроияи мањаллии њокимияти давлатї оид ба таъмини амнияти озуќаворї ваколатњои зеринро амалї менамояд:

-татбиќи сиёсати ягонаи давлатї оид ба амнияти озуќаворї дар њудуди худ бо назардошти шароити мањал;

-тањия ва татбиќи барномањои маќсадноки минтаќавї оид ба амнияти озуќаворї;

-њамоњангсозии фаъолияти маќомоти давлатї, ки амнияти озуќавориро дар вилоят, шањр ва ноњия таъмин менамоянд.

Моддаи 9. Чорабинињои њифзи ањолї дар шароити бўњрони озуќаворї

Дар шароити бўњрони озуќаворї ва ё тањдиди он маќомоти давлатии ваколатдор:

-аз рўи меъёр таќсим кардани мањсулоти асосии озуќаро барои мўњлати муайян муќаррар менамояд;

-нархи кафолатноки ашёи хомро муќаррар намуда, онро барои захираи давлатї бевосита аз истењсолкунандагони мањсулоти кишоварзї фавран мехарад;

-чорабинињои дигареро, ки ќонунгузорї пешбинї намудааст, амалї менамояд.

Моддаи 10. Барномањои маќсадноки давлатї оид ба таъмини амнияти озуќаворї

1. Барномањои маќсадноки давлатї оид ба таъмини амнияти озуќаворї аз љониби маќоми ваколатдори давлатї тањия ва бо тартиби дар ќонунгузорї пешбинигардида тасдиќ  карда мешаванд.

2. Барномањои маќсадноки давлатї оид ба таъмини амнияти озуќаворї чорабинињоро доир ба татбиќи маљмўи чорањои дастгирии давлатї, ки дар ќисми 2 моддаи 5 Ќонуни мазкур муќаррар шудаанд, пешбинї менамоянд.

Моддаи 11. Захираи давлатї оид ба таъмини амнияти озуќаворї

1. Захираи давлатї барои пешгирии таъмини номўътадили ањолї бо озуќа, инчунин барои расонидани кўмаки башардўстона мутобиќи ќонунгузории Љумњурии Тољикистон ташкил карда мешавад.

2. Ба захираи давлатї оид ба таъмини амнияти озуќаворї тааллуќ доранд:

-фонди озуќаи захиравии давлатї;

-захираи мањсулоти кишоварзї, ашёи хом ва озуќа, ки дар доираи љойгиркунии фармоиши давлатї хирадорї шудаанд;

-захираи мањсулоти кишоварзї,  ашёи хом ва озуќаи дар гардиш ќарордошта.

БОБИ 3.

ТАЪМИНОТИ ИТТИЛООТЇ ОИД БА АМНИЯТИ ОЗУЌАВОРЇ

Моддаи 12. Иттилоот ва мониторинг оид ба амнияти озуќаворї

1. Иттилоот оид ба амнияти озуќаворї аз маълумоти зерин иборат мебошад:

-вазъияти истењсоли озуќа, таъминот ва истеъмоли он, љараёни таѓйирёбии нишондињандањо;

-тавозуни љумњуриявї ва минтаќавии сатњи зарурї ва воќеии истењсоли озуќа;

-вазъияти рушди маљмааи агросаноатї, саноати хўрокворї, хољагињои моњипарварї, љангал ва шикор;

-маълумот оид ба озуќаи истењсол ва воридгардида, њаракат, нарх ва сифати он, инчунин љараёни таѓйирёбии истеъмоли он дар давоми соли таќвимї;

- маълумот оид ба њолати захираи давлатии мањсулоти кишоварзї;

- вазъият ва равандњои рушди бозорњои дохилї ва хориљии мањсулот ва ашёи хоми кишоварзї;

- маълумот оид ба иљрои барномањои маќсадноки давлатї оид ба таъмини амнияти озуќаворї;

-маълумот дар бораи муќаррар намудани регламентњои техникї, стандарт ва меъёрњои давлатї оид ба таъмини сифат ва бехатарии озуќа;

- даромади гурўњњои гуногуни ањолї;

-харољоти воќеии истеъмоли озуќа;

-сатњи бекорї.

2. Тартиби пешнињоди маълумотро дар соњаи амнияти озуќаворї Њукумати Љумњурии Тољикистон муайян менамояд.

Моддаи 13. Тавозуни сатњи зарурї ва воќеии истењсоли озуќа

1. Тавозуни сатњи зарурї ва воќеии истењсоли озуќа асоси системаи њисоби арзёбии сатњи амнияти озуќаворї ва истиќлолияти озуќаворї, инчунин заминаи банаќшагирии истењсол ва тањвили озуќаи асосї мебошад.

2. Тавозуни солонаи сатњи зарурї ва воќеии истењсоли озуќа аз љониби маќоми ваколатдори давлатї тартиб дода мешавад.

3. Дар асоси тањлили вазъият ва дурнамои сатњи зарурї ва воќеии истењсоли озуќа ва истеъмоли он маќоми ваколатдори давлатї дар доираи татбиќи барномањои маќсадноки давлатї оид ба таъмини амнияти озуќаворї:

- њаљми зарурии тањвили озуќаи асосї;

-сатњи пасттарини љоизи захираи мањсулоти озуќаи асосї дар бозори мањсулоти кишоварзї, ашёи хом ва озуќа;

- сатњи баландтарини љоизи харољоти хариди озуќаро тасдиќ менамояд.

Моддаи 14. Сифат ва бехатарии озуќа

1. Сифат ва бехатарии озуќа, ки дар ќаламрави давлат аз љониби шахсони њуќуќї ва воќеї истењсол, ворид ва фурўхта мешаванд, бояд ба талаботи регламентњои дахлдори техникї, меъёр ва ќоидањои санитарї, байторї, фитосанитарї, инчунин дигар санадњои меъёрии њуќуќии амалкунанда мувофиќ бошанд.

2. Назорати давлатии бехатарї ва сифати хўрокворї аз љониби маќомоти ваколатдори давлатї дар доираи салоњияташон амалї карда мешавад.

3. Мањсулоти кишоварзї, ашёи хом ва озуќавории ба њудуди давлат ворид кардашуда бояд дар бораи дар таркиби онњо мављуд будан ё набудани манбаи ирсии таѓйирёфта маълумот дошта бошанд.

БОБИ 4.

МУЌАРРАРОТИ ХОТИМАВЇ

Моддаи 15. Шўрои амнияти озуќаворї

1. Њукумати Љумњурии Тољикистон бо маќсади њамоњангсозии идоракунї ва ќабули ќарорњои стратегї ва фаврї вобаста ба таъмини мўътадил ва мунтазами давлат бо озуќаворї Шўрои амнияти озуќавории Љумњурии Тољикистонро таъсис медињанд

2. Шўрои амнияти озуќавории Љумњурии Тољикистон маќоми машваратї буда, дар фаъолияти худ Конститутсияи (Сарќонуни)  Љумњурии Тољикистон, ќонунњои Љумњурии Тољикистон, фармону амрњои Президенти Љумњурии Тољикистон, ќарору фармоишњои Њукумати Љумњурии Тољикистон, ќарорњои Шўрои амнияти озуќавории  Љумњурии Тољикистон, дигар санадњои меъёрии њуќуќї ва Низомномаи худро, ки аз љониби Њукумати Љумњурии Тољикистон тасдиќ мегарданд, ба роњбарї мегирад.

Моддаи 16. Таъмини амнияти озуќаворї

Амнияти озуќавории давлат дар ин њолатњо таъмингардида њисобида мешавад, агар:

- истењсоли солонаи озуќаи асосии давлат на камтар аз 80 фоизи талаботи солонаи ањолиро ба намудњои озуќа ташкил дињад;

- сифат, ѓизонокї ва бехатарии озуќаи ба бозори давлат баровардашуда тибќи ќонунгузорї ба регламентњои техникї ва талаботи меъёрї љавобгў бошанд;

- дар бозори истеъмолии давлат барои таъмини кафолатноки ањолии давлат бо озуќаворї дар њаљми на камтар аз миќдори тавсияшавандаи истеъмол мављуд бошад.

Моддаи 17. Љавобгарї барои вайрон кардани Ќонуни мазкур 

Шахсони воќеї ва њуќуќї, ки Ќонуни мазкурро вайрон мекунанд, тибќи ќонунгузории Љумњурии Тољикистон ба љавобгарї кашида мешаванд.

Моддаи 18. Тартиби мавриди амал ќарор додани Ќонуни мазкур

Ќонуни мазкур пас аз интишори расмї мавриди амал ќарор дода шавад.

